             ՏԵՂԵԿԱՆՔ

§2009 թվականի նոյեմբերի 20-ի Անկախ Պետությունների Համագործակցությունում ապրանքների ծագման երկրի որոշման 

Կանոնների մասին» համաձայնագրում փոփոխություններ կատարելու

 մասին¦ արձանագրության կնքման նպատակահարմարության վերաբերյալ
«2009 թվականի նոյեմբերի 20-ի Անկախ Պետությունների Համագործակցությունում ապրանքների ծագման երկրի որոշման Կանոնների մասին» Համաձայնագրում  փոփոխություններ կատարելու մասին¦ Արձանագրության նախագծի ԱՊՀ Տնտեսական խորհրդի որոշումը ստորագրվել է 2015 թվականի սեպտեմբերի 11-ին Մոսկվայում` ԱՊՀ պետությունների կառավարությունների ղեկավարների կողմից:

Կողմերն առաջնորդվել են «Անկախ Պետությունների  Համագործակցությունում ապրանքների ծագման երկրի որոշման Կանոնների մասին¦ 2009 թվականի նոյեմբերի 20-ի Համաձայնագրի հիմնական սկզբունքներով:
Արձանագրությամբ նախատեսվում է ծագման երկրի տվյալների իսկության ստուգման անցկացում, համաձայն որի ապրանքի ծագման փաստաթղթի իսկության կամ փաստաթղթում առկա տեղեկատվության արժանահավատության, ինչպես նաև համապատասխան Կանոններին ապրանքի ծագման երկրի որոշման չափանիշների կատարման վերաբերյալ կասկածներ առաջանալու պարագայում` ապրանքները ներմուծող պետության մաքսային մարմինը կարող է հարցում ուղարկել արտահանող երկրի լիազոր կամ ստուգող (հավաստող) մարմնին` խնդրանքով, որպեսզի վերջինիս հաղորդվեն լրացուցիչ կամ մանրամասնող տեղեկություններ` ներառյալ հարցումները, որոնք կապված են պարզ ընտրանքային ստուգումների հետ, որի պատասխանը պետք է  ներկայացվի մաքսային մարմնի կողմից այդպիսի հարցման գրանցման ամսաթվից 3 ամսվա ընթացքում: 
Արձանագրությամբ համակարգվում է արտահանողի կողմից ինքնահայտարարագրման ընթացակարգը, մասնավորապես` հստակեցվում է «ապրանքի ծագման մասին հայտարարագիր» տերմինը, ինչպես նաև Կանոնները լրացվում է Հավելված 5-ով, որում ներկայացված է ապրանքի ծագման երկրի հավաստագրի բովանդակությունը: 

Արձանագրությամբ լրացում է կատարվում Հավելված 1-ում, որով սահմանվում են արտադրական պրոցեսներ ԱՏԳ ԱԱ 25 ծածկագրին դասվող մի շարք ապրանքների հանդեպ, ինչն ավելի արտոնյալ պայմաններ է նախատեսում նման ապրանքներ արտահանելու համար:

Արձանագրության կնքումը պայմանավորված է ԱՊՀ երկրների միջև ձևավորված ազատ առևտրի ռեժիմը պատշաճ և արդյունավետ կիրառելու անհրաժեշտությամբ:
 Արձանագրության կնքումը Հայաստանի Հանրապետության պետական բյուջեում ծախսերի ավելացում կամ եկամուտների նվազեցում չի նախատեսում:
Սույն արձանագրության նախագծի դրույթները չեն հակասում նշված ոլորտում ԵԱՏՄ իրավական ակտերի պահանջներին: 

Ելնելով վերոգրյալից` ՀՀ էկոնոմիկայի նախարարությունը նպատակահարմար է գտնում նշված Արձանագրության կնքումը Հայաստանի Հանրապետության անունից:

